Canolradd: Uned 10
Gwylio: Diddordebau

Sian M:  Erbyn hyn, dw i’n hoffi mynd i redeg a cerdded a cael lot o awyr iach

Catrin:  Rŵan, dw i’n hoffi cerddad, mynd am dro i fyny Moel Famau a llefydd cyfagos, a mynd i’r theatr hefyd

Nesta:  Wel erbyn hyn, dw i wedi rhyw fath o ymddeol, felly dw i’n garddio, wrth fy modd yn mynd i’r theatr, a dwi’n hoffi gweu

Bethan:  Dw i’n mwynhau gwneud ioga a dw i’n aelod o Dawnswyr Delyn felly dw i’n hoffi dawnsio gwerin

Sian R:  Dw i’n hoffi darllen a dw i’n hoffi cerdded y mynyddoedd, ond dim rhein rhy uchel!

Ieuan:  Garddio ydy un o ‘mhrif ddiddordebau, yn enwedig tyfu llysiau.  Wynwyns dw i’n hoff o dyfu a dw i’n tyfu ffa yn dda iawn ac pob peth a dweud y gwir, ynde, mae gynno i polytunnel ac mae pethau’n tyfu’n dda iawn yn hwnnw a dw i yn arddangos y cynnyrch 

[bookmark: _GoBack]Christine:  Wel, wi’n dal yn brysur iawn ym myd llyfrau.  Wi’n fardd a dw i’n hoffi ‘sgrifennu cerddi, pan ddaw’r awen heibo, ond mae dipyn o amser yn mynd erbyn hyn, nawr wi wedi ymddeol o ‘ngwaith yn y brifysgol, mae tipyn o amser yn mynd ar warchod yr wyrion

Sioned:  Wel, does gen i ddim llawer o amser sbâr ar hyn o bryd, ond ar un adeg roeddwn i’n canu, ro’n i’n canu gyda Chôr Godre’r Garth.  Ro’n i hefyd yn canu’r ffidil i Ddawnswyr Nantgarw ac mi fuon ni’n dawnsio dros Ewrop i gyd ac yn cystadlu llawer iawn.  Ond dw i hefyd yn hoff iawn o fynd i’r gym a thrio cadw’n heini
